ՀԻՄՆԱՎՈՐՈՒՄ   
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 21-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Կարգավորման ենթակա խնդրի սահմանումը և առկա իրավիճակը 
«Հայաստանի Հանրապետության կառավարության 2013 թվականի փետրվարի 21-ի N218-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծի (այսուհետ՝ նախագիծ) ընդունման անհրաժեշտությունը պայմանավորված է Հայաստանի Հանրապետության կառավարության 2017-2022 թվականների ծրագրից բխող սննդամթերքի անվտանգության բնագավառին առնչվող միջոցառումների կապակցությամբ ներմուծման և արտահանման ընթացակարգերի և այդ գործընթացներում ռիսկայնության մեթոդաբանության վերանայման հանգամանքով: 
2. Կարգավորման նպատակը
Նախագիծը նպատակ ունի ՀՀ կառավարության 2013 թվականի փետրվարի 21-ի N 218-Ն որոշման մեջ տարանջատել և հստակեցնել ներմուծվող սննդամթերքի ռիսկայնության գնահատման չափանիշները, արտադրանքը (սննդամթերքը) խմբավորել ռիսկայնության տարբեր խմբերում հաշվի առնելով սննդամթերքի տեսակին բնորոշ ռիսկերը (կենդանական, բուսական ծագման և այլն), բեռին բնորոշ ռիսկերը (արտադրողի մոտ ներդրված սննդամթերքի արտադրման որակի և անվտանգության կառավարման համակարգեր, բեռի տեղափոխման պայմաններ) և ռիսկայնության այլ չափանիշները (արագ արձագանքման միջազգային համակարգերի, այլ երկրների լիազոր մարմինների, ՀՀ սննդամթերքի անվտանգության բնագավառի լիազոր մարմնի կողմից սննդի շղթայի փուլերի վերահսկողության արդյունքներով սննդամթերքի վտանգավորության վերաբերյալ հաղորդումների և եվրասիական տնտեսության միության անդամ երկրների կողմից ԵԱՏՄ և երրորդ երկրների ընկերությունների նկատմամբ ԵԱՏՄ 2014 թվականի հոկտեմբերի 9-ի N94 որոշման 116-րդ կետի պահանջներով լաբորատոր խիստ հսկողության աշխատակարգի սահմանման   վերաբերյալ տեղեկատվություն, ՀՀ ներմուծվող հատուկ նշանակության սննդամթերք, սննդամթերք ծագման երկրում ներդրված արտադրության որակի և անվտանգության համակարգեր):
Նախագծով նաև սահմանվում են սահմանային վերահսկողության արդյունքում ներմուծման թույլտվության և մերժման հստակ ժամկետներ, որը գործող կարգով սահմանված չէր:

3. Նախագծի մշակման գործընթացում ներգրավված ինստիտուտները և անձինք
   Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Հայաստանի Հանրապետության սննդամթերքի անվտանգության տեսչական մարմնի կողմից համատեղ:

4. Ակնկալվող արդյունքը

       Նախագծի ընդունմամբ ակնկալվում է հստակեցնել ՀՀ սննդամթերքի ներմուծման ժամանակ սահմանային վերահսկողության ընթացակարգերը և նվազեցնել վարչարարությունը՝ կիրառելով տարբերակված մոտեցումներ ներմուծումն իրականացնող տնտեսավարող սուբյեկտների նկատմամբ՝ կախված ներմուծվող սննդամթերքի, դրա տեղափոխման, արտադրության կառավարման համակարգի, ինչպես նաև արտադրողի ռիսկայնության աստիճանից:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 21-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      «Հայաստանի Հանրապետության կառավարության 2013 թվականի փետրվարի 21-ի N218-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազում չի նախատեսվում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 21-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

«Հայաստանի Հանրապետության կառավարության 2013 թվականի փետրվարի 21-ի N218-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
